
Aalisarnermut ataatsimiisitamut nassiuaat.

Aalisartup inuussutissarsiutissatut ginertarpaa aalisarneq, aalisarnerlu sammileraangamiuk imminut
naleqqussartarpoq atortut suut atorlungit aalisarneq ingerlatissanerlugu aamma inuussutissarsiut
taannna sammileraangamiuk aalisarnermini qaqinneqartut tunisassiorfinnut tunisinnaallungu,
qaleraliuppat saarulliuppalluunniit, soorunami ukiup qanoq ilinera apeqqutaatillungu.

Avannaanilu massakkut takusalerparput misigalugulu immap kissartup nalliunneratigut Saarullik
nalliussimavoq, tamannalu aamma nalerorlugu tuninneqarnerani qaleramiit qallornissaa
ajornannginnerulluni aningaasartuutikinnarnerullunilu.

Tamassumallu nassatarivaa Inatsisitigut sinaakkutit qaleralinniarnermi aalisarnermi
innarlerneqartussanngornerannut takussutissat ersernerilerpaat, tamannalu massakkut Aalisarnermut
Inatsisip nutarsarneqarnerani ilaannginnera assut KNAPK-miit uggorineqartoq, aammalu
tusaasinnaasatsinni qulequtaq taanna assut sammineqalersoq tassalu 75%-imik
qalluisussaatitaanermut ukiuni tallimani uninngatinneqarallarnissaanut kattuffiit oqariartuuteqarnera
neriuutigilluinnarparput aamma Aalisarnermi Ataatsimiissitamiit ilalerneqarsinnaajumaartoq,
taamaasilluni inatsimmut nutarnerinermi ilannguneqarsinnaassalluni.

Kattuffiillu pingasuusut Aalisarnermut Piniarnermut Nunalerinermut Imminullu Pilersornermut
Naalakkersuisumut allakkiaq innersuussinnaavarput.

Naatsumik oqaatigalugu 75%-imik qalluisussaatitaanerup ukiuni tallimani unitsinneqarallartillugu.
Aappaattut §10-mut tunngasoq imatut issuaqqaalaarneqassaaq:

§10, imm.1, oqaasertalerneqassaaq imatut:

”Akuersissut ingerlatsisumut aalajangersimasumut angallammut aalajangersimasumik
pigisalimmut atulersinneqassaaq, tak. §9. Akuersissummik piginnittoq kisimi aalisariummik
aalisarsinnaatitaavoq. Akuersissutit 6 meterit l.0.a. ataallugit angallatitallit asuliffeqarfinnut
tunniunneqarsinnaanngillat.

Issuaaneq naavoq.

§10-imullu nassuiaatitaani imatut allassimasoqarluni, imatut isuaqqaalaarneqassaaq:

4. Inuussutissarsiuteqartunut aningaasaqarnikkut allaffissornikkullu kingunissat
Umiatsiaararsorluni aalisarnermi nammineq peqataanissamut piumasaqaatip
atorunnaarsinneqarneratigut eqaannerusumik ingerlatsisinnaalernissaq aammalu
akuersissummik piginnittut sulisuisa aalisarnermi peqataasinnaanerat qulakkeerneqassaaq.



Taamaalilluni akuersissummik piginnittoq namminneq umiatsiaararsornermi
peqataanngikkaluarluni ingerlatsisinnaannissaminut periarfissinneqassaaq.

Umiatsiaararsorluni aalisarnermi inuttut peqataasussaaneq pillugu piumasaqaatip
atorunnaarsinnera, inunnut ataasiakkaanut eqaannerusumik periaaseqarnerulersitsissaaq,
akuersissummik pigisallit sulisitaat umiatsiaararsorluni aalisarnermi
peqataasinnaalissammata. Tamanna akuersissummik pigisallit namminneerlutik
umiatsiaararsornermi peqataasariaqgarunnaarnerannik periarfissiissaaq.

Issuaaneq naavoq.

KNAPK-miit oqartariaqarpugut Inatsisissamut siunnersuummi allassimasoq nassiuaataannut
akerliusumik isumaqarfigineqarmat, aamma taamatut pingaaruteqartigisumik tusarniaanermi
inatsisissaq nassuiaatitaallu imminnut naapertuutinnginnerat naammagineqanngimmat.

§54-imut tunngatillugu ataatsimiissitalimik naapeqateqarnermi eqqartorneqareermat uani allakkiami
taaneqanngilaq.

Inussiarnersumik inuulluaqqusillunga

